


Bab Puasa (al-Saum)








Fasal Keempat mengenai  puasa (al-Saum) dan  ianya mengandungi 18 





masalah:








1.  Ja`fari: Apabila keluar di celah gigi"nya" sesuatu yang dapat





    dielakkan daripadanya atau dapat dibuangkannya, tetapi dia





    menelankannya dengan sengaja,  maka wajiblah ke atasnya Qada'





    dan kaffarah (penebus dosa).








    Abu Hanifah:  Tidak wajib Qada'  ke atasnya.9  Oleh itu ianya





    menyalahi nas  yang menunjukkan  wajibnya Qada'  dan Kaffarah





    kerana memakan sesuatu sebagaimana firmanNya Surah al-Baqarah





    2:187 "dan makan minumlah hingga jelas bagimu benang putih





    dan benang yang hitam".  Dan ini adalah sebahagian daripada�


    nya.











2. Ja`fari: Debu banyak yang terdiri dari gandum, kotoran dan





    seumpama kedua-duanya apabila sampai ke halkum, maka hukumnya





    wajib Qada' dan Kaffarah.








    Para  imam  mazhab empat:  Tidak wajib Qada'.9   Lantaran itu





    mereka telah  menyalahi nas  yang menunjukkan  wajib Kaffarah





    dengan berbuka puasa.9








3. Ja`fari: Apabila seorang itu syak sama ada telah masuk fajar





    ataupun tidak, lalu dia makan di dalam keadaan syak, tidak





    wajib ke atasnya Qada'.








    Malik:  Wajib  ke atasnya Qada'.9   Oleh itu  ianya menyalahi





    firmanNya  Surah al-Baqarah 2:187  "Dan makan minumlah hingga





    jelas bagimu benang putih dan benang yang hitam daripada





    fajar".  Dan ini tidaklah terang.











4.  Ja`fari: Kaffarah tidak menjatuhkan Qada'.








    Syafi`i: Ianya menjatuhkan Qada'.9  Allah telah mewajibkannya





    meskipun berserta keuzuran yang harus.  Dan apatah lagi





    berserta sebab yang fasid.











5.  Ja`fari:  Sesiapa  yang  makan  atau minum  di dalam keadaan





    terlupa, tidak membatalkan puasa.








    Malik:  Ia membatalkan  puasa  dan  wajib  ke atasnya Qada'.9





    Lantaran itu  ianya menyalahi  sabda Nabi s.`a.w.:  "Diangkat





    dari ummatku kesalahan (yang tidak sengaja),  terlupa dan apa





    yang  dipaksakan  ke atas  mereka".9  dan sabda  Nabi s.`a.w.





    "Sesiapa yang berpuasa kemudian terlupa lalu dia makan dan





    minum, maka hendaklah dia meneruskan puasanya tanpa Qada' ke    atasnya.  Dan Allah memberikannya makan dan minumnya".9











6. Ja`fari: Apabila seseorang itu melakukan persetubuhan pada





    setiap hari Ramadan,  maka wajib ke atasnya  setiap hari satu





    kaffarah sama ada  ia melakukan  kaffarah itu pada  hari yang





    terdahulu ataupun tidak.








    Abu Hanifah:  Tidak  wajib  melainkan  satu kaffarah  sahaja,





    sekalipun dia melakukan persetubuhan pada sepanjang sebulan





    Ramadan.9  Oleh itu ianya menyalahi akal dan nas.








	Ianya menyalahi akal kerana hari yang terdahulu dan selepas�


nya adalah sama tentang wajibnya puasa pada kedua-dua hari terse�


but.  Serta pengharaman persetubuhan pada hari-hari tersebut dan 


menghormati hari-hari tersebut pada segenap segi.  Lantaran itu 


apakah perbezaan di antara  kedua pada mewajibkan kaffarah.   Dan 





apakah alasan  tidak wajibnya  kaffarah pada hari  yang terdahulu 





sedangkan ianya lebih wajar untuk peningkatan balasan dan menge�


nakan balasan apabila mengulangi perbuatan yang sama kerana 


pencabulan kehormatan puasa?








	Dan ianya juga  menyalahi umum  sabda Nabi s.`a.w.  "Sesiapa 





yang melakukan persetubuhan pada hari Ramadan, maka wajiblah ke 


atasnya membayar kaffarah".











7.  Ja`fari:  Makan  dan minum  pada  siang  bulan  Ramadan  bagi


    mereka yang  wajib berpuasa  secara sengaja  wajib Qada'  dan





    Kaffarah.








    Syafi`i:  Tidak wajib  Kaffarah.9   Oleh itu  ianya menyalahi





    akal dan nas.  Ianya menyalahi akal kerana melakukan puasa





    berserta jimak adalah lebih sukar dari melakukannya berserta





    makan minum dan bersedap-sedapan.  Lantaran itu mewajibkan





    kaffarah disebabkan puasa dan jimak adalah lebih wajar kerana





    semuanya membatalkan puasa dan mencabuli puasa serta menafi�


    kannya.  Oleh itu apakah perbezaan di antara kedua-duanya.








	Ianya menyalahi sabda Nabi s.`a.w. yang  memerintahkan orang 





yang berbuka puasa dengan sengaja pada hari Ramadan dengan memer�


dekakan hamba, berpuasa atau memberi makanan9 tanpa persoalan 


yang terperinci.











8.  Ja`fari:  Apabila seorang itu  bernazar untuk  berpuasa pada





    hari yang ditetapkan, maka wajiblah ke atasnya berpuasa pada





    hari tersebut.








    Abu Hanifah:  Harus.9  Lantaran itu ianya  menyalahi akal dan





    nas.  Ianya menyalahi akal kerana  dhimmahnya (dirinya) teri-





    kat dengan nazarnya.  Oleh itu dia tidak dapat keluar dari





    nazar tersebut melainkan dengan mengerjakannya.  Dan ianya


    menyalahi nas-nas yang menunjukkan wajib melaksanakan nazar.9





    Dan tidak diperakui seorang itu telah mendahului puasanya





    melainkan dia telah melakukan nazarnya.











9.  Ja`fari: Apabila seorang itu melihat anak bulan Syawwal, maka





    wajib ke atasnya berbuka puasa.








    Malik dan Ahmad:  Tidak harus  ke atasnya berbuka.9  Oleh itu





    kedua-duanya menyalahi nas-nas yang menunjukkan haram berpua�


    sa pada  hari Raya.  Kerana hari  Raya (`aid)  dikira  dengan





    penglihatan anak bulan sebagaimana sabda Nabi s.`a.w. "Kalian





    berpuasalah apabila melihat anak bulan dan berbukalah puasa





    apabila melihatnya".9








	Tetapi apa yang anehnya ialah wajib berbuka puasa menurut 


mereka berdua, apabila sabit penglihatan anak bulan di sisi hakim 


yang fasiq dengan penyaksian dua saksi  yang diketahui oleh hakim 





tentang kefasikan mereka berdua.  Sebaliknya saksi-saksi tersebut 


diharamkan berbuka puasa malah wajib mereka berpuasa sekalipun 


mereka melihat anak bulan tersebut dengan jelas tanpa kebenaran 


"hakim" tersebut.











10. Ja`fari:  Apabila  seorang itu  melakukan  persetubuhan pada





    siang hari di mana dia seorang sahaja melihatnya (anak bulan)





    pada malamnya, maka wajib kaffarah ke atasnya.


    Abu Hanifah:  Tidak wajib.9  Oleh itu ianya menyalahi nas-nas





    yang menunjukkan wajibnya kaffarah dengan membuka  puasa pada





    siang Ramadan.   Kerana  berpuasa  pada bulan  Ramadan adalah





    perkara yang wajib ke atasnya.  Pendapat ini dipegang oleh





    Malik dan Ahmad dengan mengutamakan hukum dari orang yang





    fasiq dengan penyaksian dua orang fasiq menurut citarasanya.











11. Ja`fari:  Jika seseorang itu bernazar berpuasa pada dua hari





    Raya, maka nazarnya tidak terlaksana dan tidak wajib ke





    atasnya mengqadanya.








    Abu Hanifah: Ianya terlaksana sekiranya dia berpuasa. Jika





    tidak, dia  harus  mengqadanya.9   Oleh  itu ianya  menyalahi


         akal kerana berpuasa pada dua hari Raya tersebut adalah haram





    menurut ijmak.  Dan apa yang diharamkan itu adalah tidak sah





    untuk  bertaqarrub  kepada  Allah S.W.T..   Dan  nazar  tidak





    terlaksana melainkan pada ketaatan.  Kerana tujuannya adalah





    taqarrub kepada Allah S.W.T. dan bagaimana taqarrub kepadaNya





    dengan perkara yang dibenci dan diharamkan olehNya.  Dan





    ianya menyalahi  nas kerana  Nabi s.`a.w.  melarang  berpuasa





    pada dua hari Raya Fitrah dan Haji.9











12. Ja`fari: Tidak harus bagi orang yang tidak melakukan al-Hadyu


    berpuasa di hari-hari Tasyriq di Mina.








    Syafi`i dan Malik:  Harus.9  Oleh itu  kedua-duanya menyalahi





    sabda Nabi s.`a.w. yang melarang berpuasa enam hari, Hari





    Raya Puasa, Hari Raya Haji, hari-hari Tasyriq dan hari syak.9





    Anas b. Malik meriwayatkan bahawa Nabi s.`a.w. melarang





    berpuasa lima hari  di dalam setahun:  Hari Raya Puasa,  Hari





    Raya Haji dan tiga hari Tasyriq.9











13. Ja`fari:  Orang gila  apabila sembuh  selepas luput beberapa





    hari Ramadan, tidak wajib Qada' ke atasnya.








    Abu Hanifah:  Wajib Qada' ke atasnya.9  Oleh itu ianya menya-





    lahi  akal kerana  taklif  diwajibkan  dengan akal  dan ianya





    tidak sabit  pada orang  yang gila.   Dan Qada'  adalah tidak





    wajib bagi orang yang hilang akal.  Dan ianya menyalahi sabda





    Nabi s.`a.w. "Diangkat qalam dari tiga; dari orang gila





    sehingga dia sembuh".9











14. Ja`fari: Tidak sah i`tikaf melainkan dengan puasa.





    Syafi`i: Sah tanpa berpuasa.9  Oleh itu ianya menyalahi sabda





    Nabi s.`a.w. "Tidak sah i`tikaf melainkan dengan berpuasa".9











15. Ja`fari:  Apabila suami mengizinkan  isterinya atau hambanya





    untuk melakukan nazar i`tikaf,  maka nazarnya  terlaksana dan





    tidak boleh dia menghalangnya.








    Abu Hanifah: Dia boleh menghalang hambanya tetapi tidak boleh





    menghalang isterinya.








    Syafi`i: Dia boleh menghalang kedua-duanya.9  Oleh itu kedua-





    duanya menyalahi  akal dan nas.  Ianya menyalahi  akal kerana





    ianya menunjukkan  haram menghalang seseorang  dari melakukan





    perkara yang wajib.  Dan ianya menyalahi nas kerana ianya me- 





    nunjukkan bahawa melaksanakan nazar yang sahih adalah





    wajib.9











16. Ja`fari:  Apabila seseorang  bernazar untuk  beri`tikaf pada





    bulan Ramadan, tetapi tidak melakukanya  pada bulan tersebut.





    Maka dia hendaklah mengqadanya.  Dan sekiranya dia menangguh�


    kannya kepada Ramadan  yang lain kemudian  melakukan i`tikaf,





    maka ianya memadai.








    Abu Hanifah: Dia wajib mengqadanya dan tidak harus dia melak�


    ukannya pada Ramadan  yang kedua.9  Oleh itu  ianya menyalahi





    akal kerana kedua-dua bulan Ramadan adalah sama.











17. Ja`fari:  Apabila  seorang itu  bernazar untuk  beri`tikaf di





    salah sebuah dari empat masjid, maka wajib ke atasnya melak�


    sanakannya.








    Syafi`i:  Jika dia bernazar untuk melakukan i`tikaf di masjid





    Haram, maka dia boleh melaksanaknnya.  Jika tidak, dia harus





    melakukan i`tikaf  di mana-mana masjid  yang dia mahu.9  Oleh





    itu ianya menyalahi hadis Mutawatir tentang  wajib melaksana-





    kan nazar pada perkara-perkara ta`at.











18. Ja`fari:  Orang  yang  beri`tikaf  apabila dia  murtad,  maka





    i`tikafnya terbatal.








    Syafi`i:  Tidak batal.9   Oleh itu ianya  menyalahi firmanNya





    Surah  al-Zumar  39:65  "Jika  kamu  mempersekutukan (Tuhan),





    nescaya akan terhapuslah amalanmu dan tentulah kamu termasuk





    orang-orang yang rugi".





























BAB HAJI (Al-Haj)








Fasal kelima mengenai Haji, ianya mengandungi 34 masalah:








1.  Ja`fari: Islam bukanlah syarat wajibnya haji.








    Syafi`i:  Islam adalah syarat wajibnya haji.9  Oleh itu ianya





    menyalahi firman Allah S.W.T. Surah Ali Imran 3:97 "Mengerja-





    kan haji adalah kewajipan manusia terhadap Allah iaitu (bagi)





    orang yang sanggup mengadakan perjalanan ke Baitullah" dan





    firmanNya Surah al-Baqarah 2:196  "Sempurnakanlah ibadah haji





    dan umrah kerana Allah".











2. Ja`fari: Orang yang mampu berjalan tetapi tidak mempunyai





    bekalan dan kenderaan, tidak wajib ke atasnya haji.








    Malik: Wajib, dan memadai bekalannya dengan meminta daripada





    orang  ramai.9  Oleh itu ianya menyalahi  firmanNya Surah Ali





    Imran 3:97  "Mengerjakan haji adalah kewajipan manusia terha-





    dap Allah iaitu (bagi) orang yang sanggup mengadakan perjala-





    nan ke Baitullah".








	Amiru l-Mukminin `Ali, Ibn `Umar, Ibn `Abbas, Ibn Mas`ud, 


`Umar b. Syu`aib daripada bapanya daripada datuknya dan Jabir b. 


`Abdullah, `Aisyah dan Anas meriwayatkan daripada Nabi s.`a.w. 


bahawa beliau bersabda:  al-Istita`ah (kemampuan)  ialah  bekalan dan kenderaan, manakala beliau ditanya tentang kedua-duanya.9











3.  Ja`fari: Orang yang buta apabila mempunyai bekalan dan kende�


    raan untuk dirinya dan pemandunya, maka haji adalah wajib





    baginya.








    Abu Hanifah:  Tidak wajib.9  Oleh itu ianya menyalahi firman-





    Nya Surah Ali Imran 3:97  "Mengerjakan haji  adalah kewajipan





    manusia terhadap Allah iaitu (bagi) orang yang sanggup menga�


    dakan perjalanan ke Baitullah".











4.  Ja`fari: Haji adalah wajib ke atas orang yang telah meninggal





    apabila cukup syaratnya atau dia meninggalkan harta yang





    mencukupi.  Demikian juga wajib ke atasnya zakat,  dan Kaffa-





    rah.








    Abu Hanifah: Semuanya tidak wajib ke atas orang yang telah





    meninggal dunia.9   Oleh itu  ianya  menyalahi akal  dan nas.





    Ianya  menyalahi  akal  kerana  dirinya  (dhimmah)  dikaitkan





    dengan haji, hutang di mana ianya merupakan zakat (pembersi�


    han diri)  dan kaffarah.   Oleh itu ianya  wajib dilaksanakan





    seperti hutang. Ianya juga menyalahi nas sebagaimana diriway�    atkan oleh al-Khath`amiyyah secara mutawatir.9











5.  Ja`fari: `Umrah adalah wajib.








    Malik  dan  Abu Hanifah:  `Umarah adalah  sunnat.9   Oleh itu





    kedua-duanya menyalahi firmanNya Surah al-Baqarah 2:196 "Sem-





    purnakanlah ibadah haji dan `umrah kerana Allah".








	Dan sabda Nabi s.`a.w.:  "Haji dan  `umrah adalah  dua fardu 





di mana anda boleh memulakan mana satu yang anda kehendaki kerana 


ianya tidak memberi kemudaratan  kepada anda".9  `Aisyah berkata: 





Wahai Rasulullah! Adakah jihad juga dikenakan ke atas wanita? 


Beliau menjawab:  Ya! Jihad  tanpa peperangan,  Haji dan `Umrah.9 





Beliau telah memberitahu mereka bahawa jihad adalah wajib ke atas 


mereka dan menerangkan jihad itu dengan haji dan `umrah.  Lanta�


ran itu ianya adalah wajib.











6. Ja`fari:  Haji Tamattu` adalah lebih  baik daripada Haji Qiran





    dan Ifrad.








    Malik: Haji Ifrad lebih baik.


    Abu Hanifah: Haji Qiran adalah  lebih baik.9  Oleh itu kedua-





    duanya menyalahi sabda Nabi s.`a.w.: "Sekiranya aku menghada�


    pi urusanku, aku  tidak  akan  pulang  tanpa  melakukan Hadyu





    (penyembelihan korban),  nescaya aku  menjadikannya `umrah".9





    Dukacitanya beliau kerana tidak dapat melakukan `umrah





    menunjukkan kelebihannya.











7. Ja`fari:  Orang yang  melakukan  haji Ifrad  apabila  memasuki





    Makkah harus baginya membatalkan hajinya dan menjadikannya





    `umrah dan melakukan haji tamattu`.








    Para imam mazhab empat:  Tidak harus.9  Oleh itu mereka semua





    menyalahi sabda Nabi s.`a.w.: "Sesiapa yang tidak melakukan





    hadyu maka hendalah ia bertahlil dan jadikannya `umrah".9 Dan





    sunnah Nabi s.`a.w. tidak boleh dibatalkan dengan sunnah





    `Umar.











8.  Ja`fari: Niat tamattu` adalah syarat untuk melakukannya.








    Syafi`i:  Ianya tidaklah  menjadi  syarat.9   Oleh itu  ianya





    menyalahi  firmanNya  Surah al-Bayyinah  98:5  "Mereka  tidak


    diperintah melainkan untuk menyembah Allah secara ikhlas".





    Sabda Nabi s.`a.w.: "Sesungguhnya amal (amal) adalah dengan





    niat".9











9.  Ja`fari:  Orang yang  melakukan  haji  tamattu`  apabila  dia





    melakukan Ihram  dengan haji,  maka wajib ke atasnya  al-Damm





    (penyembelihan).








    Malik: Tidak wajib sehingga dia melontar jamrah di al-`Aqa�


    bah.9 Oleh itu ianya menyalahi firman Allah S.W.T.  Surah al-





    Baqarah 2:196  "Maka bagi siapa yang ingin mengerjakan `umrah





    sebelum haji (di dalam bulan haji), (wajiblah ia menyembelih)





    korban yang mudah didapati".  Dan sabda Nabi s.`a.w. "Sesiapa





    yang tidak melakukan hadyu (penyembelihan), maka hendaklah ia





    berpuasa selama tiga hari pada masa haji dan tujuh hari





    apabila dia pulang ke tempatnya".9











10. Ja`fari: Puasa tujuh hari adalah harus apabila dia pulang ke





    pangkuan keluarganya atau dia bersabar sekadar perjalanan





    orang ramai kepada keluarganya atau berlalunya sebulan.








    Abu Hanifah: Tidak wajib. Malah apabila dia selesai dari





    melakukan "amalan-amalan" haji, maka harus baginya berpuasa.9


    Oleh itu  ianya menyalahi  firmanNya  Surah al-Baqarah  2:196





    "Dan tujuh hari lagi apabila kamu telah pulang kembali".











11. Ja`fari: Tidak harus Ihram sebelum miqat.








    Abu Hanifah dan Syafi`i:  Lebih baik dilakukan  Ihram sebelum





    miqat.9  Lantaran itu kedua-duanya  telah menyalahi perbuatan





    Nabi  s.`a.w.  kerana  beliau  melakukan  Ihram  dari  miqat.





    Sekiranya  Ihram  sebelum miqat  lebih baik,  nescaya  beliau





    melakukannya. Kemudian beliau bersabda: "Kalian ambillah





    manasik haji kalian daripadaku".9











12. Ja`fari:  Taharah (kebersihan) adalah  menjadi syarat Tawwaf.





    Oleh itu jika seorang yang berhadas atau berjunub, maka





    tawwafnya tidak dikira.








    Abu Hanifah: Sekiranya dia bermukim di Makkah, dia boleh





    mengulanginya. Sekiranya dia pulang ke tempat tinggalnya,





    maka dia mesti menyembelih seekor kambing jika dia berhadas





    dan seekor unta sekiranya dia berjunub.9  Lantaran itu  ianya





    menyalahi perbuatan Rasulullah s.`a.w. kerana beliau mengam�


    bil wuduk apabila beliau ingin melakukan tawwaf.  Lalu beliau





    berkata:  "Kalian ambillah  daripadaku manasik  haji kalian".





    Beliau juga  bersabda:  "Tawwaf  di Ka`bah  adalah sembahyang


    (salat) kerana Allah mengira percakapan di dalamnya".9











13. Ja`fari:  Apabila seorang itu melakukan tawwaf secara berpal-





    ing, iaitu dengan menjadikan  Ka`bah di kanannya maka tawwaf-





    nya tidak sah.








    Abu Hanifah: Sekiranya dia bermukim di Makkah, hendaklah dia





    mengulanginya.  Dan sekiranya dia telah pulang ke kampung





    halamannya, dia mestilah menyembelih seekor binatang.9 Lanta�


    ran itu ianya menyalahi perbuatan Nabi s.`a.w. kerana beliau





    melakukan tawwaf secara lurus9 dan bersabda: "Kalian ambilah





    daripadaku manasik haji kalian".











14. Ja`fari: Sembahyang dua rak`at tawwaf adalah wajib.








    Syafi`i: Tidak wajib.  Oleh itu ianya menyalahi firman Allah





    S.W.T. Surah al-Baqarah 2:125  "Kalian ambillah maqam Ibrahim





    sebagai tempat sembahyang". Perintah di dalam ayat tersebut





    adalah wajib. Dan ianya menyalahi perbuatan Nabi s.`a.w.





    kerana beliau melakukan  dua rak`at tawwaf.9  Dan beliau juga





    bersabda "Kalian ambillah daripadaku manasik haji kalian".








15. Ja`fari:  Imam memberi khutbah  di hari `Arafah sebelum azan





    dilakukan.








    Abu Hanifah:  Selepas azan.9   Lantaran itu  ianya  menyalahi





    perbuatan Nabi s.`a.w. di mana Jabir meriwayatkan bahawa Nabi





    s.`a.w. memberi khutbah kemudian Bilal pun melakukan azan.9











16. Ja`fari:  Penduduk-penduduk Makkah  apabila mereka melakukan





    sembahyang di belakang imam yang musafir di `Arafah, mereka





    tidak boleh mengqasarkannya melainkan berserta jarak yang





    jauh.








    Malik: Mereka boleh mengqasarkannya sekalipun jaraknya





    dekat.9 Lantaran itu ianya menyalahi nas-nas yang menunjukkan





    sembahyang mesti  dilakukan secara itmam (genap) melainkan di





    dalam musafir yang cukup jaraknya.9











17. Ja`fari: Sesungguhnya pusat `Arafah bukanlah Mauqif.








    Malik:  Ianya memadai.9  Oleh itu ianya  menyalahi sabda Nabi





    s.`a.w.: "`Arafah semuanya mauqif dan mereka "berkumpul" dari





    Wadi `Arafah".918. Ja`fari:  Harus menjamakkan Maghrib  dan Isyak di Muzdalifah





    dengan satu azan dan dua iqamah.








    Abu Hanifah: Dengan satu azan dan satu iqamah.








    Malik: Dengan dua azan dan dua iqamah.9 Oleh itu kedua-duanya





    menyalahi perbuatan Nabi s.`a.w. di mana Jabir berkata: Rasu-





    lullah s.`a.w.  menjamakkan  Maghrib dan Isyak  di Muzdalifah





    dengan satu azan dan dua iqamah dan tidak  melakukan sebarang





    tasbih di antara kedua-duanya.9











19. Ja`fari: Bermalam di Muzdalifah adalah satu rukun. Dan sesia�


    pa yang meninggalkannya secara sengaja maka hajinya batal.








    Para imam mazhab empat:  Tidak batal.9   Lantaran itu  mereka





    menyalahi perbuatan Nabi s.`a.w. kerana beliau telah melaku�


    kannya dan bersabda: "Kalian ambillah daripadaku manasik haji





    kalian". Dan sabdanya s.`a.w.: "Sesiapa yang meninggalkan





    "bermalam" di Muzdalifah, tidak sah hajinya".9











20. Ja`fari: Wajib melontar dengan anak batu atau sejenis dengan�


    nya dan tidak sah selain daripadanya.    Abu Hanifah: Harus dengan tanah liat.9








    Golongan Zahiri: Harus dengan apapun, sekalipun seekor burung





    ciak yang mati.  Lantaran itu kedua-duanya menyalahi perbua�


    tan Nabi s.`a.w. kerana beliau s.`a.w.  telah mengumpulkan





    anak batu seraya bersabda: "Kalian lontarlah dengan anak-anak





    batu seumpama ini".  Dan sabdanya s.`a.w.: "Wahai manusia





    hendaklah kalian melontarnya dengan  anak batu".9











21. Ja`fari:  Disunnatkan imam memberi khutbah di hari Raya Haji





    di Mina selepas Zuhr.








    Abu Hanifah:  Tidak  memberi  khutbah.9  Lantaran  itu  ianya





    menyalahi perbuatan Nabi s.`a.w. kerana beliau memberi khut�


    bah di Mina selepas Zuhr.9











22. Ja`fari: Harus mengupah melakukan haji.








    Abu Hanifah:  Tidak harus,  jika ianya dilakukan,  maka ianya





    tidak sah.  Tetapi orang yang mengupah  haji mendapat pahala





    perbelanjaan. Dan wajib ke atasnya mengembalikan apa yang





    baki dari  Perbelanjaannya.9   Oleh itu ianya  menyalahi akal





    dan nas.


	Ianya menyalahi akal kerana haji adalah wajib ke atasnya, 


oleh itu ianya tidak luput dengan kematian.  Dan ianya menyalahi 


nas-nas yang diriwayatkan  oleh Ibn `Abbas: Sesungguhnya Nabi 


s.`a.w. telah melihat  seorang lelaki sedang berkata: Labbaika 


`an Syabramah.








	Maka beliau bersabda: Waihak! Siapa itu Syabramah? Dia 


menjawab: Saudara lelakiku atau sahabatku.  Maka beliau s.`a.w. 


bersabda: Lakukan  haji untuk diri anda dahulu kemudian untuk 


Syabramah.9








	Seorang wanita dari Khath`am bertanya Rasulullah s.`a.w. 


tentang  fardu Allah  ke atas hamba-hambanya  mengenai haji:  Aku 





mendapati bapaku seorang yang tua tidak mampu untuk musafir. Apa 


pendapat anda jika aku melakukan haji untuknya? Beliau s.`a.w. 


bersabda: Ya. Dia bertanya lagi: Adakah ianya akan memberi man�


faat kepadanya?  Beliau s.`a.w. menjawab: Ya, sekiranya bapa anda 


mempunyai hutang adakah anda akan membayarnya?  Dia menjawab: Ya. 


Maka beliau s.`a.w. bersabda: Kerjakanlah haji untuk bapa anda.9








	Lantaran itu beliau telah mengharuskannya mengerjakan haji 


untuk bapanya. Oleh itu larangan Abu Hanifah adalah terbatal. Dan 


hajinya akan memberi manfaat kepada bapanya.  Lantaran itu beliau 


s.`a.w. menyamakan kewajipan mengerjakan haji dengan kewajipan 


membayar hutang.


23. Ja`fari:  Haram daging  binatang  buruan  ke atas orang yang





    mengerjakan haji (al-Muhrim).








    Syafi`i: Sekiranya tidak ada kesan penglibatan bukti atau





    pemberian senjata untuk membunuhnya atau memburunya, maka ia





    adalah halal.








    Abu Hanifah: Haram apa yang diburunya atau apa yang diburu





    untuknya tanpa pertolongannya.  Dan isyaratnya adalah halal





    baginya.9  Oleh itu  kedua-duanya  menyalahi  firmanNya Surah





    al-Maidah 5:96  "Dan diharamkan  atasmu (menangkap)  binatang





    buruan darat, selama kamu di dalam ihram".  Para ahli  Tafsir





    bersetuju  bahawa maksud dengan ayat tersebut ialah "ingin





    memburu".











24. Ja`fari: al-Muhrim apabila dia membunuh binatang buruan milik





    orang lain, maka dendanya adalah untuk Allah S.W.T. dan





    nilainya dibayar kepada pemiliknya.








    Malik: Tidak wajib denda dengan pembunuhan apa yang





    dimiliki.9  Oleh  itu  ianya  menyalahi  firmanNya  Surah al-





    Maidah 5:95 "Barangsiapa di antara kamu membunuhnya dengan





    sengaja, maka dendanya ialah mengganti dengan binatang ternak





    seimbang dengan buruan yang dibunuhnya".











25. Ja`fari: Harus bagi orang yang terkepung (tidak dapat melak�    sanakan wajib haji) untuk menyelesaikan haji melainkan dengan





    menyembelih seekor binatang.








    Malik:  Tidak harus.9  Oleh  itu  ianya  menyalahi  firmanNya





    Surah al-Baqarah 2:196  "Jika kamu terkepung  (terhalang oleh





    musuh atau kerana sakit) maka (sembelihlah) korban yang mudah





    didapati".  Dan sabda Nabi s.`a.w. yang diriwayatkan oleh





    Jabir: Kami telah menyembelih di Hudaibiyyah bersama Rasulul�


    lah s.`a.w. tujuh unta betina dan tujuh lembu betina.9











26. Ja`fari:  Jika  ia dikepung  oleh musuhnya,  maka  dia harus





    menyembelihkan binatangnya di tempatnya.  Dan disunnatkan





    menghantarnya ke Makkah atau Mina.








    Abu Hanifah: Tidak harus menyembelihnya melainkan di tanah





    haram.  Ianya mestilah dikirim dan dinilai masa biasanya





    sampai ke tempat tersebut.9  Lantaran itu ianya menyalahi





    sabda Nabi s.`a.w. manakala dihalang oleh Musyrikun di Hu�


    daibiyyah, lalu beliau menyembelih dan menyelesaikan amalan





    haji di sana.9











27. Ja`fari:  Harus  bagi orang yang  mengerjakan  haji  tamattu`    menamatkan kerja hajinya jika berhadapan dengan musuh.








    Malik:  Tidak harus.9  Oleh itu ianya menyalahi umum ayat al-





    Qur'an dan sabda Nabi s.`a.w. di Hudaibiyyah.











28. Ja`fari:  Orang yang  mengerjakan haji  yang  terkepung oleh





    kesakitan harus  ke atasnya menamatkan  kerja hajinya (tahal-





    lul), tetapi tidak halal  baginya tawwaf al-Nisa' sehingga ia





    mengerjakannya pada masa akan datang atau ia menyuruh orang





    lain mengerjakan tawwaf untuknya.








    Malik,  Syafi`i dan  Ahmad:9  Tidak  harus baginya  melakukan





    tahallul,  malah ia kekal  di dalam ihramnya  selama-lamanya.





    Dan sekiranya haji luput, ia melakukan tahallul dengan 





    `umrah.








	Oleh itu  mereka  menyalahi  firman  Allah S.W.T.  Surah al-





Baqarah 2:196 "Dan jika kamu terkepung, maka (sembelihlah) korban 





yang mudah didapati", iaitu umum apabila menimpa kesakitan dan 


berhadapan dengan musuh.  Dan mereka juga menyalahi sabda Nabi 


s.`a.w. "Sesiapa yang patah atau susah (sakit) maka dia boleh 


melakukan tahallul  dan wajib  ke atasnya  mengerjakan  haji yang 





lain".9








29. Ja`fari:  Harus bagi orang yang  mengerjakan ihram  melakukan





    tahallul dengan syarat.








    Malik dan Ahmad: Syarat tidak akan memberi sebarang faedah





    dan tidak ada kaitan dengan tahallul.








    Abu Hanifah: Harus melakukan tahallul tanpa syarat.  Dan jika





    ia melakukannya dengan syarat, maka ia terlepas dari penyem�


    belihan (hadyu).9








	Lantaran itu mereka menyalahi sabda Nabi s.`a.w. kepada 


Dhaba`ah binti al-Zubair:  Kerjakanlah  ihram dengan  syarat anda 





melakukan  tahallul  apabila  sahaja  anda ditahan.  Ini  berlaku 





manakala ia mengsyaki kesakitannya tetapi ia berhasrat mengerja�


kan haji.9











30. Ja`fari:  Tidak harus bagi suami menegah isterinya dari men�


    gerjakan haji.








    Syafi`i:  Harus.9  Lantaran itu ianya  menyalahi firman Allah





    S.W.T. Surah Ali Imran 3:97  "Mengerjakan haji adalah kewaji-





    pan manusia terhadap Allah bagi orang yang mampu mengadakan





    perjalanan ke Baitullah".  Dan ianya menyalahi sabda Nabi





    s.`a.w. yang diriwayatkan oleh Abu Hurairah: "Janganlah





    kalian menegah hamba-hamba Allah (menziarahi) masjid-masjid    Allah".9











31. Ja`fari:  Wujud Muhrim bukanlah menjadi syarat wajibnya haji





    ke atas wanita dan juga bukan menjadi syarat untuk mengerja�


    kan haji.  Malah ianya memadai dengan keselamatan daripada





    perkara-perkara yang tidak diingini.








    Syafi`i: Muhrim adalah menjadi syarat untuk mengerjakan haji





    bagi wanita.  Atau wanita-wanita yang ramai memadai seorang





    daripada mereka mempunyai muhrim.








    Malik: Seorang muhrim bagi wanita-wanita yang ramai, adalah





    tidak memadai.








    Abu Hanifah:  Muhrim adalah  syarat wajibnya haji.9  Lantaran





    itu mereka menyalahi firman Allah S.W.T. Surah Ali Imran 3:97





    "Mengerjakan haji adalah kewajipan manusia terhadap Allah





    bagi orang yang mampu mengadakan perjalanan ke Baitullah".











32. Ja`fari:  Sunnat membuat tanda bulat  di leher binatang yang





    hendak dikorbankan dan mengisytiharkannya jika ianya unta.








    Abu Hanifah:  Melarang  mengisytiharkannya.9  Oleh itu  ianya





    menyalahi perbuatan Rasulullah s.`a.w. kerana beliau melaku�    kannya di Dhi al-Halifah kemudian meneruskan haji.9











33. Ja`fari: Sunnat menanda binatang ternakan di lehernya.








    Abu Hanifah  dan Malik:  Melarangnya.9  Lantaran  itu kedua-





    duanya menyalahi perbuatan Rasulullah s.`a.w.. `Aisyah meri�


    wayatkan bahawa Nabi s.`a.w. telah menjadikan kambing sebagai





    hadyu, kemudian beliau membuat tanda bulat di leher binatang





    tersebut.9











34. Ja`fari:  Apabila al-Muhill  orang  yang  melakukan tahallul





    mencampakkan kaki-kaki binatang buruan pada masa tahallul dan





    kepadanya pada  masa ihram dari tahallul, maka  ianya terkena





    kepalanya maka wajib ke atasnya membayar denda.








    Abu Hanifah: Tidak ada denda ke atasnya.9  Oleh itu ianya





    menyalahi umum perintah Nabi s.`a.w. supaya membayar denda





    apa yang dibinasakannya pada masa ihram.

